
ನಮೋ ಜ್ಞಾನಾನಲಶಿಖಾಪುಂಜಪಿಂಗಜಟಾಭೃತೇ .

ಕೃಷ್ಣಾಯಾಕೃಷ್ಣಮಹಸೇ ಕೃಷ್ಣದ್ವೈಪಾಯನಾಯ ತೇ .. 19.13..

ನಮಸ್ತೇಜೋಮಯಶ್ಮಶ್ರುಪ್ರಭಾಶಬಲಿತತ್ವಿಷೇ .

ವಕ್ತ್ರವಾಗೀಶ್ವರೀಪದ್ಮರಜಸೇವೋದಿತಶ್ರಿಯೇ .. 19.14..

ನಮಃ ಸಂಧ್ಯಾಸಮಾಧಾನನಿಷ್ಪೀತರವಿತೇಜಸೇ .

ತ್ರೈಲೋಕ್ಯತಿಮಿರೋಚ್ಛೇದದೀಪಪ್ರತಿಮಚಕ್ಷುಷೇ .. 19.15..

ನಮಃ ಸಹಸ್ರಶಾಖಾಯ ಧರ್ಮೋಪವನಶಾಖಿನೇ .

ಸತ್ತ್ವಪ್ರತಿಷ್ಠಾಪುಷ್ಪಾಯ ನಿರ್ವಾಣಫಲಶಾಲಿನೇ .. 19.16..

ನಮಃ ಕೃಷ್ಣಾಜಿನಜುಷೇ ಬೋಧನಂದನವಾಸಿನೇ .

ವ್ಯಾಪ್ತಾಯೇವಾಲಿಜಾಲೇನ ಪುಣ್ಯಸೌರಭಲಿಪ್ಸಯಾ .. 19.17..

ನಮಃ ಶಶಿಕಲಾಕಾರಬ್ರಹ್ಮಸೂತ್ರಾಂಶುಶೋಭಿನೇ .

ಶ್ರಿತಾಯ ಹಂಸಕಾಂತ್ಯೇವ ಸಂಪರ್ಕಾರ್ಕಮಲೌಕಸಃ .. 19.18..
ನಮೋ ವಿದ್ಯಾನದೀಪೂರ್ಣಶಾಸ್ತ್ರಾಬ್ಧಿಸಕಲೇಂದವೇ .

ಪೀಯೂಷರಸಸಾರಾಯ ಕವಿವ್ಯಾಪಾರವೇಧಸೇ .. 19.19..

ನಮಃಸತ್ಯನಿವಾಸಾಯ ಸ್ವವಿಕಾಶವಿಲಾಸಿನೇ .

ವ್ಯಾಸಾಯ ಧಾಮ್ನೇ ತಪಸಾಂ ಸಂಸಾರಾಯಾಸಹಾರಿಣೇ .. 19.20..

ಇತಿ ವ್ಯಾಸಾಷ್ಟಕಂ ಕೃತ್ವಾ ಮಹಾಭಾರತಮಂಜರೀಂ .

ಸಚಕ್ರೇ ವಿಬುಧಾನಂದಸುಧಾಸ್ಯಂದತರಂಗಿಣೀಂ .. 19.21..

ಸಮಾಪ್ತೇಯಂ ಮಹಾಭಾರತಮಂಜರೀ ಕೃತಿ ಕವೇರ್ವ್ಯಾಸದಾಸಾಪನಾಮ್ನಃ
ಪ್ರಕಾಶೇಂದ್ರಸೂನೋಃ ಕ್ಷೇಮೇಂದ್ರಸ್ಯ .
ಇತಿ ಭಾರತಮಂಜರ್ಯಾಂ ಕ್ಷೇಮೇಂದ್ರವಿರಚಿತಂ ವ್ಯಾಸಾಷ್ಟಕಸ್ತೋತ್ರಂ
ಸಂಪೂರ್ಣಂ .

This is in the appendix of 19th parva of

Bharatamanjari after 50th adhyAya.

